
     

  
 

ПРЕПОРАКИ 

12-та сесија на Работна група 1: Земјоделство и рурален развој 

Поглавје 11 

 

Меѓу предизвиците и можностите: Земјоделската политика на Северна Македонија на патот кон 

пристапувањето во ЕУ 

22 ноември 2024 

 

1. Континуирано унапредување на капацитетите за преговори за членство во ЕУ – Потребно е 

постојано вложување во човечките ресурси во администрацијата преку едукација, обуки и 

обезбедување соодветно вреднување и мотивирање на кадарот. Ова ќе придонесе за зголемена 

ефективност на преговарачките тимови и подобро спроведување на секторските политики. 

2. Поттикнување на дијалог меѓу сите релевантни чинители во секторот – Потребно е иницирање 

на инклузивен и партиципативен дијалог на политичко, стратешко и оперативно ниво, со цел 

да се обезбеди активна вклученост на сите засегнати страни во креирањето и имплементацијата 

на политиките. 

3. Подобрување на институционалната координација – Неопходно е зајакнување на соработката 

меѓу различните институции и подобрување на интероперабилноста на елементите на 

интегрираниот административно-контролен систем. Ова ќе овозможи поефикасна размена на 

податоци и координирано спроведување на политиките. 

4. Доследно спроведување на циклусот на политики – Особен акцент треба да се стави на 

мониторингот и евалуацијата на политиките, со цел да се поттикнат решенија базирани на 

докази и да се обезбеди нивна ефективност и усогласеност со стратешките цели. 

5. Зајакнување на развојната компонента во буџетските трансфери – Потребно е зголемување на 

уделот на средствата за рурален развој, со фокус на структурни реформи, модернизација на 

секторот, инвестиции во руралната инфраструктура, организирање на земјоделските 

производители, поддршка за млади фармери и поттикнување на размена на знаење и иновации. 

6. Оптимизација на мерките во Програмата за финансирање на руралниот развој – Потребно е 

кондензирање на бројот на мерките, како и воведување повеќегодишно планирање и 

буџетирање, со цел зголемена координација и ефикасност во нивната имплементација. 

7. Проширување на достапните мерки во рамките на ИПАРД програмата – Потребно е 

зголемување на бројот на акредитирани мерки за рурална инфраструктура, агро-еколошки 

практики, ЛИДЕР пристапот и советодавни услуги, со што ќе се создадат повеќе можности за 

поддршка на земјоделците и руралниот развој. 

8. Развој на ефикасен модел за економско здружување на земјоделците – Потребно е креирање на 

функционален модел за земјоделски задруги и организации на производители, кој ќе овозможи 

подобра организација на земјоделските производители, зголемена конкурентност на пазарот и 

поефикасно управување со ресурсите. Овој модел треба да вклучува јасни механизми за 

поддршка и финансирање, како и обуки за земјоделците за подобро управување со 

производствените и пазарните процеси. 

 


